
Äntwert vun der Ministesch fir Mobilitéit an ëffentlech Aarbechten op d'parlamentaresch 
Fro n° 666 vum 26.Abrëll 2024 vum Här Deputéierte Marc Goergen. 

Um Gebitt vun den „Systèmes d’aide à la conduite“ an och spezifesch dem Anti-Kollisioun-System 
ass Luxtram a reegelméissegem Kontakt mat auslänneschen Tramsreseauen a Constructeuren.  

Am Moment besteet keen direkte Kontakt mam Zürecher Reseau wou den Airbag fir den Tram 
aktuell nach an enger Testphas ass. Luxtram wäert des ofschléissend Resultater souwéi 
d’Entwécklung vun anere Schutzsystemer fir Foussgänger awer ganz genau suivéieren. 

Schonn haut steet bei der Formatioun an och der Weiderbildung vun den Ekippe vum Tram de 
Volet „Sécherheet“ un éischter Platz. An wann en de Verglach mam Ausland mécht, geschéien 
um Lëtzebuerger Reseau am allgemenge ganz wéineg Incidente, speziell wat d‘Foussgänger 
ubelaangt. 

Bei der nächster Ausschreiwung vum Rullmaterial ginn nei Ekipementer wéi Anti-Kollisioun-
Systemer souwéi di méiglech nodréiglech Ausstattung vum besteeënden Fuerpark vun 33 
Trammen a Betruecht geholl.  

Lëtzebuerg, den 31. Mee 2024 

D’Ministesch fir Mobilitéit an ëffentlech Aarbechten 

(s.) Yuriko Backes 

